
Bieggafámu álggaheami dieđiheapmi ja dieđáhusa ja 
plánaprográmma gulaskuddan ja neahttarusttegiid gulaskuddan 
Finnmárkkus – konsultašuvdnafálaldat 
11 bieggafápmo- ja 4 fápmojođasplána gulaskuddama oktavuođas Finnmárkkus áigu 
Norgga čázádat- ja energiijadirektoráhta (NČE) fállat konsultašuvnnaid guoskevaš 
sámi beroštumiide ja boazodollui. Gulaskuddanáigemearri lea guovvamánu 1. b. 
2025. 

Gulaskuddan čađahuvvo NČE bealis, mii lea bieggafámu ja neahttarusttegiid 
konsešuvdnaeiseváldi, ja Davvinjárgga, Porsáŋggu, Davvesiidda, Gáŋgaviikka, 
Bearalvági ja Báhcavuona gielddaid bealis, mat leat bieggafápmoáššiid 
pláneneiseválddit. 

Duogáš 

Ráđđehus almmuhii borgemánu 8. b. 2023 fápmo- ja industriijaloktenplánaid Finnmárkui. 
Ráđđehusa jođihemiin lea NČE láhčán dilálašvuođaid nu ahte neahtta- ja 
fápmobuvttadanrusttegiid konsešuvdnameannudeapmi lea oktiiheivehuvvon fylkkas. 

NČE oaččui álggus 26 plána bieggafámu birra Finnmárkkus. Vuosttaš vuoruhanvuoru maŋŋel 
sáddejuvvojit dál 11 bieggafápmoprošeavtta vuosttaš gulaskuddamii, 4 fápmojođasplána 
lassin (geahča mielddus 2).  

Neahttakapasitehta ja eará beliid geažil deattuhit mii ahte dušše unna oasáš dieđihuvvon 
bieggafápmoprošeavttain sáhttet čađahuvvot.  

Loga eanet NČE fápmo- ja industriijaloktema čuovvuleami birra dás: 
Konsešuvdnaproseassat Finnmárkkus - NČE.  

Manne don oaččut dán reivve? 

Mii sáddet plánaid gulaskuddamii bivdin dihtii cealkámušaid buohkain geaidda dat 
guoská. Cealkámušat báikkálaš olbmuin geat dovdet guovlluid bures, addet ollu máhtu ja 
leat dehálaš oassin sihke gielddaid ja NČE áššemeannudeamis. Áššemeannudeami 

https://www.nve.no/konsesjon/konsesjonsprosesser-i-finnmark/konse%C5%A1uvdnaproseassat-finnm%C3%A1rkkus/

áigodagas mii sáddet ášši gulaskuddamii guovtte háve - álggos árra dieđiheami várás 
(dieđáhus), maŋŋel fas dárkilet plánaid várás (ohcan).  

Buot bieggafápmoáššit ja guokte fápmojohtasa dán gulaskuddamis leat dieđáhusmuttus. 
Dán dásis lea gulaskuddama ulbmil oažžut cealkámušaid das makkár fáttáid ohccit galget 
čielggadit. 

Bieggafápmoprošeavttat 

NČE ja gielddat ovttasbarget 

Bieggafápmoprošeavttat leat guđa gielddas, mat buohkat leat miehtan dasa ahte NČE 
sáhttá sáddet guovlluregulerema plánaprográmmaevttohusa gulaskuddamii ovttas 
bieggafápmodieđáhusaiguin. Danne sádde NČE dál sihke plánaprográmma ja dieđáhusaid 
oktasaš gulaskuddamii.  

Dieđáhus oktan váikkuhusčielggadanprográmma evttohusain – Energiijaláhka (NČE) 

Dieđáhus lea árra dieđiheapmi vejolaš bieggafápmorusttega plánaid birra. Dieđáhusas lea 
prošeavtta válddahallan, vurdojuvvon váikkuhusaid čoahkkáigeassu, ja evttohus maid 
galgá čielggadit ovdal go ohcá konsešuvnna (čielggadanprográmma).  

Plánaprográmma – Plána- ja huksenláhka (Gielda) 

Guovllureguleren lea gieldda proseassa areála ektui mii evttohuvvo geavahuvvot 
bieggafápmui. Plánaprográmma galgá válddahit plána ulbmila, gustojeaddji láidestusaid, 
fáttáid mat galget árvvoštallojuvvot plánas ja maid galgá váikkuhusčielggadit. Guoskevaš 
gielddaid gielddastivra mearrida guovlluregulerema plánaprográmma. 

Cealkámušat bieggafápmoprošeavttaid dieđáhusaide ja plánaprográmmii 

Sáhtát sáddet cealkámušaid NČE:i sihke  dieđáhusa ja plánaprográmma hárrái. NČE sádde 
cealkámušaid plánaprográmmii viidáseappot guoskevaš gielddaide.   

NČE háliida cealkámušaid: 

▪ Váilevuođaid birra dieđáhusa ja plánaprográmma gaskaboddosaš 
váikkuhusčilgehusas. 

▪ Čielggadanprográmma ja/dahje plánaprográmma sisdoalu birra. Mii háliidit 
erenoamážit cealkámušaid vejolaš fáttáid birra mat váilot, erenoamáš báikkálaš 
dilálašvuođaid birra mat eai leat vuhtiiváldojuvvon dahje cealkámušaid metodaid 
birra maid berre geavahit erenoamáš fáttáin čielggadeamis. 

Easka konsešuvdnaohcamiid gulaskuddama maŋŋel mearrida NČE galget go prošeavttat 
oažžut konsešuvnna vai eai. Danne eai leat cealkámušat prošeavttaid beali dahje vuostá 
oppalaččat nu áigeguovdilat dán muttus.  

Doppe gos leat máŋga prošeavtta seamma areálas lea mis earenoamáš beroštupmi oažžut 
cealkámušaid das makkár osiid čielggademiin berrešii ovttastahttit lávga, ja gos vejolaččat 
galgá gáibiduvvot oktasaš čielggadeapmi fáktávuođu birra. 

Fápmojohtasat 
NČE lea ožžon guokte dieđáhusa ja guokte ohcama ođđa fápmolinjjáid ja 
neahttarusttegiid hárrái Finnmárkkus. Gielda ii leat plánaeiseváldi dáin áššiin. 

Dieđáhusat 

132 kV Áttánjohka–Gilevuotna–Donjevuotna 
132 kV Skáidi–Smiervuotna–Honnesváhki 
 
Dieđáhus lea árra diehtu vejolaš fápmojohtasiid birra. Dieđáhusas lea prošeavtta 
válddahallan, vurdojuvvon váikkuhusaid čoahkkáigeassu, ja evttohus maid galgá 
čielggadit ovdal go ohcá konsešuvnna (čielggadanprográmma). 
 
NČE háliida cealkámušaid: 
Váilevašvuođaid birra dieđáhusa ja plánaprográmma gaskaboddosaš 
váikkuhusčilgehusas. 
Čielggadanprográmma ja/dahje plánaprográmma sisdoalu birra. Mii háliidit erenoamážit 
cealkámušaid vejolaš fáttáid birra mat váilot, erenoamáš báikkálaš dilálašvuođaid birra 
mat eai leat vuhtiiváldojuvvon dahje cealkámušaid metodaid birra maid berre geavahit 
erenoamáš fáttáin čielggadeamis. 

Ohcamat 

420 kV Davvesiida–Sáttovárri 
132 kV Storvarden–Revnes ja ođđa Revnes transformáhtorstašuvdna 
 
Ohcan lea dárkilet čilgehus go dieđáhus, ja sisttisdoallá váikkuhusčielggadeami. 
Goappašiid áššiin ohccojuvvo maiddái bággolotnunlohpi. 132 kV-johtasa dáfus ohccojuvvo 
maiddái ovdalgihtii álgin-lohpi.  
 
Dáid áššiid dáfus jearrat erenoamážit: 

• Maid dii oaivvildehpet plánaid birra? 
• Leat go váikkuhusat doarvái bures čielggaduvvon, ja jus eai; mat leat konkrehta 

váilevašvuođat? 
• Leat go dis rievdadusevttohusat plánaide, mat sáhttet unnidit doaibmabiju vejolaš 

negatiiva váikkuhusaid? 

Gulaskuddancealkámušat sáddejuvvojit NČE:i ovdal guovvamánu 1. 
b. 2025 
Sáhtát sáddet gulaskuddancealkámuša guđege ovttaskas prošektii ášši neahttasiiddu bokte, 
geahča liŋkkaid mielddus 1:s. Dáid liŋkkaid gávnnat maiddái siiddus 
www.NVE.no/Finnmark24. 

Vaikko dus livčče ge árvalusat máŋgga áššái, de it dárbbaš sáddet earágo ovtta 
gulaskuddancealkámuša. Dán cealkámuša sáhttá sáddet vaikko guđe ášši neahttasiiddus. Lea 
dehálaš ahte čálát čielgasit guđe áššái iešguđetge cealkámušat gusket.  

http://www.nve.no/Finnmark24

Lea maid vejolaš sáddet cealkámušaid e-poastta bokte. Merke e-poastta "Høringsuttalelse 
ref.nr. 202414528", ja sádde dan deike: uttalelse@NVE.no. Muitte čállit nama ja vej. 
organisašuvdnanummara.  
Gulaskuddancealkámušaid sáhttá maid sáddet reivve bokte dán čujuhussii: NVE, Postboks 
5091, Majorstuen, 0301 Oslo. 
 

Gulaskuddanáigemearri buot áššiide lea guovvamánu 1.b. 2025. 

Diehtojuohkinčoahkkimat ja almmuheamit 

NČE áigu doallat almmolaš čoahkkimiid prošeavttaid birra ovttas gielddaiguin, ja áigu 
sáddet sierra reivviid main čilge áiggi ja báikki maŋemustá guhtta vahku ovdal go 
čoahkkin lágiduvvo. 

Dieđáhusat, plánaprográmmat ja ohcamat leat gávdnamis NČE ja gielddaid 
neahttasiidduin, ja leat biddjon almmolaš geahčadeapmái guoskevaš gielddaid. 

Dieđáhusat ja guovlluplána álggaheami dieđiheamit almmuhuvvojit čuovvovaš aviissain: 
Finnmarken, Finnmark Dagblad, Finnmarksposten, Kyst og fjord, Ávvir, iFinnmark ja Ságat. 

 

NČE fállá konsultašuvnnaid guoskevaš sámi beroštumiide 
Sihke NČE ja gielddat fállet konsultašuvnnaid dán gulaskuddama oktavuođas. Gielda 
sádde sierra reivve dán birra. Jus lea sávaldat, de sáhttá dáid konsultašuvdnačoahkkimiid 
oktiiheivehit. 
 
Jus háliidat konsulterejuvvot, sáddes e-poastta dán čujuhussii: NVE@NVE.no dahje sáddes 
reivve ovdal juovlamánu 1. b. 2024. Merke e- boastta ref.nr. 202414528.  
 
Mii háliidit maiddái oažžut máhcahemiid das ahte sávvojuvvo go čađahit 
konsultašuvnnaid searvevuođas dahje oktanaga suohkaniin ja NČE:in. Dieđuid 
konsultašuvdnavuoigatvuođa birra ja movt NČE čađaha daid gávnnat mielddus 1:s.  

Njálmmálaš gulaskuddancealkámušat 

Lea maid vejolaš bivdit cealkámuščoahkkima vai beassá addit njálmmálaš 
gulaskuddancealkámuša, jus dat geahpeda bargonoađi. Njálmmálaš 
gulaskuddancealkámušaid sáhttá buktit čálalaš gulaskuddancealkámuša lassin dahje dan 
sajis.  
 
Jus dáhtut gulaskuddančoahkkima, sádde e-poastta čujuhussii NVE@NVE.no dahje reivve 
ovdal juovlamánu 1. b. 2024. Merke e- boastta ref.nr. 202414528.  

Vejolaš eará joavkkut 

Jus diehtibehtet eará sámi beroštusjoavkkuid mat eai leat ožžon dán reivve, de 
dáhtošeimmet oažžut dieđu dan birra. 

mailto:uttalelse@nve.no
mailto:NVE@nve.no
mailto:NVE@nve.no

Dearvuođaiguin 

Svein Grotli Skogen 
juogusjođiheaddji 

Elin Sandnes 
ráđđeaddi 
 
Inger Anette Sandvand Dahlen 
seniorráđđeaddi 

 

Dokumentet sendes uten underskrift. Det er godkjent i henhold til interne rutiner. 

 
Vuostáiváldiid listu: 
Sametinget / Samediggi 
NORSKE REINDRIFTSAMERS LANDSFORBUND 
Varanger Samiske Museum 
Fiettar reinbeitedistrikt - Reinbeitedistrikt 22, Vest-Finnmark 
Gearretnjarga reinbeitedistrikt - Reinbeitedistrikt 21, Vest-Finnmark 
Helligskogen / Nuortanjarga reinbeitedistrikt - Reinbeitedistrikt 24, Troms 
Varangerhalvøya / Varjjatnjarga reinbeitedistrikt - Reinbeitedistrikt 6 og 5 D, Øst-Finnmark 
Raggonjarga (Rakkonjarga) reinbeitedistrikt - Reinbeitedistrikt 7, Øst-Finnmark 
Favrrosorda (Favresorda) reinbeitedistrikt - Reinbeitedistrikt 35 A, Vest-Finnmark 
Protect Sápmi 
Landbruksdirektoratet - Alta 
Cohkolat ja Biertavárri v/ Nils Ole J. Triumf - Reinbeitedistrikt 36, Vest-Finnmark 
Sørøy / Sallan reinbeitedistrikt - Reinbeitedistrikt 19, Vest-Finnmark 
Stjernøya / Stierdna reinbeitedistrikt - Reinbeitedistrikt 25, Vest-Finnmark 
Frakfjord med Silda / Seakkesnjárga ja Sildá reinbeitedistrikt - Reinbeitedistrikt 29, Vest-
Finnmark 
Frakfjord med Silda / Seakkesnjárga ja Sildá reinbeitedistrikt - Reinbeitedistrikt 29, Vest-
Finnmark - Aslak Mathis Turi 
Abborassa (Aborassa) reinbeitedistrikt - Reinbeitedistrikt 34, Vest-Finnmark 
Beahcegealli Fimppaid Siida reinbeitedistrikt - Reinbeitedistrikt 42, Vest-Finnmark 
Skarfvaggi reinbeitedistrikt - Reinbeitedistrikt 37, Vest-Finnmark 
Beaskadas (Bæskadas) reinbeitedistrikt - Reinbeitedistrikt 41, Vest-Finnmark 
Østre sonestyre / Nuorttabealli reinbeitedistrikt - Reinbeitedistrikt 30/31 C, Vest-Finnmark 
Nordkinnhalvøya / Corgas/Oarje Deatnu - Reinbeitedistrikt 9, Øst-FInnmark 
Ifjordfjellet / Siskit Corgas ja Lagesduottar reinbeitedistrikt - Reinbeitedistrikt 13, Øst-
Finnmark 
Børselvfjellet / Spiertanjarga reinbeitedistrikt - Reinbeitedistrikt 14, Øst-Finnmark 
REINBEITEDISTRIKT 16 KARASJOK VEST 
REINBEITEDISTRIKT 16 KARASJOK VEST 
Karasjok østre sone / Karasjoga Nuorttabealli reinbeitedistrikt - Reinbeitedistrikt 17, Øst-
Finnmark 
Senter for nordlige folk AS 

Leavvajoga ja Rastigaissa Samesiida LRS 
Leavvajoga ja Rastigaissa Samesiida LRS 
Leavvajoga ja Rastigaissa Samesiida LRS - Thoralf Henriksen 
Karasjok Flyttsameliste/ Kárášjoga Johttisámiidlistu 
SKUOHTANJARGA SIIDA 
STIFTELSEN MEARRASIIDA 
Reinbeitedistrikt 14A-Spiertagáisa 
ARRAN - JULEVSAME GUOVDASJ LULESAMISK SENTER 
DEATNOGÁTTE SÁMIID SEARVI 
SAMISK TRO-OG LIVSSYN/SAMI OSKU-JA EALLIOAIDNU 
MAHKARAVJU-MAGERØY SIIDA 
Nannetprosjektet 
KARASJOK FLYTTSAMELAG 
POLMAK FLYTTSAMELAG 
VARANGER REINSAMELAG 
Kautokeino flyttsamelag 
Karasjok sameforening 
SAMISK NÆRINGS-OG UTREDNINGSSENTER AS 
Tana sameforening – Deanu sámiid searvi 
Alta sameforening - Álttá Sámiid Searvi 
BIVDU 
LEBESBY SJØSAMEFORENING SFF 
BADJE-DEANU SIIDA 
Ole Mathis Gudmund Persen  
 
Kopimottakerliste: 

Mielddus 1 – Diehtu konsultašuvdnavuoigatvuođa birra 

 
Mii lea konsultašuvdna, ja geas lea riekti konsulterejuvvot? 
NČE galgá gieđahallat ášši mii guoská sámi beroštumiide. Dáin áššiin lea guoskevaš sámi 
beroštumiid ovddasteddjiin vuoigatvuohta konsulterejuvvot. Áššiin mat gusket 
boazodollui, leat dábálaččat orohaga stivrras, dahje siidastivrras, konsultašuvnnat NČE:in. 

Konsultašuvnnaid lassin sáhttibehtet sáddet čálalaš gulaskuddancealkámušaid. Dii 
válljebehtet ieža háliidehpet go konsultašuvnna NČE:in vai ii.  

Movt čađahuvvojit konsultašuvnnat? 
Konsultašuvnnat sáhttet čađahuvvot juogo fysalaš čoahkkimin, videočoahkkimin 
(ovdamearkka dihte Teams) dahje telefovdnaságastallamin. Mii geahččalit heivehit 
konsultašuvnnaid dan mielde goas ja movt dii háliidehpet ahte galgá čađahuvvot. 

Maŋŋel čoahkkima de mii čoahkkáigeassit maid mii leat hupman čálalaš 
čoahkkinreferáhtas, nu gohčoduvvon beavdegirjjis. Dii oažžubehtet vejolašvuođa 
kommenteret ja dohkkehit beavdegirjji sisdoalu. Dohkkehuvvon beavdegirji šaddá 
almmolaš dokumeantan, ja lea oassin min áššemeannudeamis.   

Makkár goluid oažžubehtet gokčojuvvot konsultašuvnnaid oktavuođas? 
Jus konsultašuvnnat čađahuvvojit fysalaš čoahkkimin, de láve NČE máksit mátke- ja 
orrungoluid daid guoskevaš sámi beroštumiid ovddasteddjiide geat oassálastet 
čoahkkimis maŋŋel go leat buktán mátkerehkega. NČE ii mávsse konsuleantagoluid, 
juridihkalaš veahki, manahuvvon bargodietnasa dahje eará goluid. Jus dus leat gažaldagat 
goluid máksima birra, de váldde oktavuođa NČE:in. 

Mielddus 2 – bajilgovva prošeavttain mat sáddejuvvojit gulaskuddamii 

 

Bieggafápmoprošeavttat 

Gulaskuddamat guoskkahit: 

1. Plánaálggaheami dieđiheami 

2. Plánaprográmma plána- ja huksenlága olis 

3. Dieđáhusa oktan čielggadanprográmmaevttohusain energiijalága olis 

Bieggafápmo-
prošeakta 

Gielda/gielddat 
Dieđihuvvon 

installerejuvvon 
beaktu 1 (MW) 

Kommentára 

Reainnejohka/ 
Reinelva 

Davvinjárga  200  

Sieidi/Skarvberget  
 

Porsáŋgu  200  

Hámmanoaivi 3/ 
Hamnefjell 3  

Báhcavuotna  166 Areála mii belohahkii  
rasttilda Rubbedalshøgda 

Básečearru/ 
Rubbedalshøgda  

Bearalváhki ja 
Báhcavuotna 

600 Areála mii belohahkii  
rasttilda Hamnefjell 3 /  
Hámmánoaivi 3 

Gilevuotna/ 
Kjøllefjord 
(viiddideapmi) 

Davvesiida  170 Dálá rusttet 39,1 MW 

Skjøtningberg Davvesiida  420 Areála mii belohahkii  
rasttilda Svartnakken  

Svartnakken Davvesiida  400 Areála mii belohahkii  
rasttilda Skjøtningberg 

Bjørnviktuva Davvesiida ja 
Gáŋgaviika 

500 Areála mii belohahkii  
rasttilda Oksefjorden/ 
Vuoksavuona ja Nordkyn/Čorgaš 

Vuoksavuotna/ 
Oksefjorden  

Davvesiida ja 
Gáŋgaviika 

806 Areála mii belohahkii rasttilda 
Nordkyn/Čorgaš ja Bjørnviktuva 

Čorgaš/Nordkyn  Davvesiida ja 
Gáŋgaviika 

600 Areála mii belohahkii  
rasttilda Bjørnviktuva ja 
Oksefjorden/Vuoksavuona 

 
1 Planlagt installert effekt 

https://www.nve.no/konsesjon/konsesjonssaker/konsesjonssak?id=19326&type=A
https://www.nve.no/konsesjon/konsesjonssaker/konsesjonssak?id=19326&type=A
https://www.nve.no/konsesjon/konsesjonssaker/konsesjonssak?id=19325&type=A
https://www.nve.no/konsesjon/konsesjonssaker/konsesjonssak?id=19341&type=A
https://www.nve.no/konsesjon/konsesjonssaker/konsesjonssak?id=19341&type=A
https://www.nve.no/konsesjon/konsesjonssaker/konsesjonssak?id=19330&type=A
https://www.nve.no/konsesjon/konsesjonssaker/konsesjonssak?id=19330&type=A
https://www.nve.no/konsesjon/konsesjonssaker/konsesjonssak?id=19342&type=A
https://www.nve.no/konsesjon/konsesjonssaker/konsesjonssak?id=19342&type=A
https://www.nve.no/konsesjon/konsesjonssaker/konsesjonssak?id=19342&type=A
https://www.nve.no/konsesjon/konsesjonssaker/konsesjonssak?id=19331&type=A-6
https://www.nve.no/konsesjon/konsesjonssaker/konsesjonssak?id=19329&type=A-6
https://www.nve.no/konsesjon/konsesjonssaker/konsesjonssak?id=19324&type=A-1,A-6
https://www.nve.no/konsesjon/konsesjonssaker/konsesjonssak?id=19337&type=A
https://www.nve.no/konsesjon/konsesjonssaker/konsesjonssak?id=19337&type=A
https://www.nve.no/konsesjon/konsesjonssaker/konsesjonssak?id=66&type=A-1,A-6

Lágesvuotna/ 
Laksefjorden  

Davvesiida  450 NB! Guoská dušše dieđáhussii. 
Plánaprográmma lea juo leamaš 
gulaskuddamis 

 

Fápmojohtasat 

Gulaskuddamat guoskkahit: 

▪ Dieđáhusa energiijalága olis oktan čielggadanprográmmaevttohusain 
dahje 

▪ Ohcama energiijalága olis oktan váikkuhusčielggademiin 

Neahttarusttet Gielda/gielddat 
Guhkkodat 
(km) 

Áššešládja 

132 kV Áttánjohka–
Gilevuotna–Donjevuotna 

Davvesiida ja 
Gáŋgaviika 

85 Dieđáhus 

132 kV Skáidi–
Smiervuotna I–
Honnesváhki 

Hámmárfeasta, 
Porsáŋgu og 
Davvinjárga  

92 Dieđáhus 

132 kV Storvarden–
Revnes ja ođđa Revnes 
transformáhtorstašuvdna 

Bearalváhki  13 Ohcan oktan  
bággolotnumiin  

420 kV Davvesiida–
Sáttovárri 

Davvesiida, 
Deatnu ja 
Unjárga  

74 Ohcan oktan  
bággolotnumiin ja  
ovdalgihtii álgimiin 

